
				এই পাতাটির মুদ্রণ সংশোধন করা প্রয়োজন। 
চিকাগাে হতে ডিট্রয়
১১৭ থেকে কাজ চালাও, আমি দক্ষিণের স্টেট গুলিতে নিগ্রো পত্রিকা বিক্রয়ার্থ চলে যাওয়াই ভাল মনে করি।”
উইলী অনেক ক্ষণ চিন্তা করে এন্তনীকে দক্ষিণে চলে যেতে বললে। এতনী বিনা প্রতিবাদে সেদিনই দক্ষিণের স্টেটগুলিতে চলে গেল। এবার ম্যাকের ঘাড়ে প্রেস চালানাের গুরু ভার পড়ল। ভাড়াটে লােককেই সম্পাদক করা হয়েছিল। নাম মুফি। মুফি খাঁটি আমেরিকা। তার বৃদ্ধ প্রপিতামহ স্বস্ত্রীক ইংলণ্ড হতে নিউইয়র্কে বসবাস আরম্ভ করেছিলেন। নিজস্ব বাড়ি থাকা সত্বেও মুফি কখনও নিজের বাড়িতে থাকতেন না। আজ এ হােটেলে কাল , সে হােটেলে একাকী থাকতেন। মুর্কি জানতেন, প্রগতিশীলদের দলে থাকতে হলে নিজের বাড়িতে থাকা কোন মতেই যুক্তিযুক্ত নয়। অবশেষে তিনি নিউইয়র্ক পরিত্যাগ করে চিকাগােতে থাকতে আরম্ভ করেন। এখানেও তিনি এক হােটেলে বেশি দিন থাকেন ত দুই সপ্তাহ, এর বেশি নয়। বুদ্ধিমান লােক, তার পরেও বিশেষ অভিজ্ঞতা থাকায় আত্মগােপন করে থাকাই তার ভাল লাগত।
মুফির পরিচালনায় নিগ্রো পত্রিকা সর্বজন আদৃত হয়ে উঠল। সারকুলেশন বেড়ে গেল। ম্যাক প্রায়ই প্রবন্ধ লিখত কিন্তু উইলীকে নিয়ে বড়ই বিপদে পড়ল। যে সকল ডাকাত উইলীকে সাহায্য করবে বলেছিল, তারাই উইলীর অনুসন্ধানে প্রবৃত্ত হল। উইলীর জীবন অতিষ্ট হয়ে উঠল। উইলী কি করবে ভেবে পাচ্ছিল না। তার মনে দুর্বলতা দেখা দিয়েছিল। হাজার লােককে ও একাই ঠেকিয়ে রাখা যায়, সেই সাহস তার মন থেকে লােপ পেয়েছিল। সব সময় ভাবত এই বুঝি তাকে ধরতে এসেছে, এই বুঝি তাকে গুলি করল। এই ধারণাগুলি যখন উইলীর মেনিয়াতে পরিণত হতে চলছিল তখন চিকাগাের

